
పదినాళ్ళలోనన పండ్రెండువేలు - మదనారి సద్భక్తమండలిఁదాను

నెలమి దలిర్ప వేయేణ్ణూరు లింగ- ములఁబండ్ల కెత్తించి వలివేగమునను

నడతెంచి చుట్టు మారుడిగపై విడిసి - "బడుగు[1] బాఁపఁడు బట్టు పరదేశిమొదలు

దడయక జైనులు దక్కఁ దక్కెల్ల - వెడలుఁడో”యని యెల్ల వినఁగఁజాటించి

యందులో దేరసు లనఁబదుమువ్వు - రందఱ వారించి హరభక్తు లలరఁ

దలపడి తాఁకి జైనులఁగూడ ముట్టి - తలపట్లు వట్టి యుద్ధంబు సేయుచును

దమకంబుమైఁదార తమతమశిరము - లమితకోపోద్రిక్తులై తఱగికొని

యెలమి నత్తలలు డాపలికరంబులను - వలచేతఁగరవాలములు జళిపించి

చెలఁగి యత్యంత విజృంభితులగుచు - నలరుచుఁదూఁగాడ నలుఁగులు వెలుఁగఁ

గునియుచు నాడుచుఁగోయని యార్వ - జినమును ల్భీతిమూర్ఛిల్లి వాపోవఁ

మునుమాడి యాజిన మునుల మోఁదుచును - గనికని శిరములు దునిమి వైచుచును

రూఢిమై నాడుచుఁ బాడుచు వెయ్యి - యేడునూర్వసదులఁగూడ లెక్కించి

జినరూపముల తలల్ సిద్రుపలుసేసి - జినవసదులమీఁది సిడములు నూకి

యొక్కొక్కలింగంబు నొక్కొక్కవసది - నక్కజంబుగ నిల్పి యఖిలంబు నెఱుఁగ

నారంగఁదలలతో నట్టలుగూర్చి - ధారుణి వెలయరే తేరసు లనఁగ

నాచిదేవయ్య యనశ్వరమహిమ - నీచుఁడ! యెఱుఁగవే నిన్నటివార్త!

పాటివేల్పని మీరు వాటించు జినుని - చేటెఱుంగరె యొండు సెప్పనే లింకఁ

బఱచుట సోద్యమే పశువుల మిమ్ము - మఱియును నా హుళిగఱ యనుపురిని






సోమన్న గారి కథ





శూలిభక్తుండు దా సోమన్న యనఁ ద్రి - కాలంబుఁజేయు లింగస్పర్శనంబు

నేమంబుగాఁగోరి భూమి వర్తింపఁ - గా మఱియొకనాఁడు గన్నులు నొవ్వఁ

గడుసంకటంబునఁగానంగరామి - గుడికిఁ బోనేరక కుడువక యున్నఁ

దానొక్కరుఁడ తక్కఁదత్పురినెల్ల - జైనుల కావ యసహ్యభావమున

“గుడువ కుండఁగనేల గుడికడ కేము - దొడుకొని పోయెద మడరఁగ నిపుడు”

అంచు జైనులు దోడికొంచుఁదత్కార్య - వంచకు ల్సురహొన్నవసదికి నేఁగి

“మ్రొక్కుము వీఁడె మీ ముక్కంటి” యనినఁ - గ్రక్కున జినుతలఁగరములువెట్టి

పుడికి లింగాకృతి వడువుననున్న - దొడఁగి ముమ్మాఱు వ్రేల్మిడి మ్రొక్కి మ్రొక్కి



	↑ బ్రాహ్మఁడు

		 ఈ పేజీలో చివరి మార్పు 25 డిసెంబరు 2020న 05:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

